
 

 

 

 

 

OAHPPOPLÁNA 

 

Preassaetihkka, lágat ja konvenšuvnnat 
 

5 oahppočuoggá 
 

Sámi journalistihka bachelorprográmma 

 
 
 
 
 
 
 
 
 

 

Dohkkehuvvon Dutkan- ja oahppostivrras 05.06.18 áššis 40/18, Public áššenr. 17/00594-23. 

 

 



1 Oahpu namma 

Sámegillii: Preassaetihkka, lágat ja konvenšuvnnat  

Norsk: Presseetikk, lover og konvensjoner  

English: Press Ethics, Laws and Conventions 

 

2 Oppalaš dieđut oahpu birra  

- Oahpu koda: JOU 109 

- Viidodat: 5 oahppočuoggá 

- Oahpu lágideapmi: Oahppu lágiduvvo oahppobáikkis Sámi allaskuvllas. Interneahtta 

sáhttá geavahuvvot sihke bagadallamis ja sisabuktimiidda.  

 

3 Oahpu gullevašvuohta 

Oahppu lea oassin Sámi journalistihka bacheloroahpus. 

 

4 Sisabeassangáibádusat 

Jos leat sajit, de sáhttet olggobeale/ eksterna ohccit ohcat dán ohppui. Ohccit fertejit deavdit 

Sámi allaskuvlla vuođđooahpuid oppalaš sisaváldingáibádusaid.  

 

Sisabeassanvuođđu sáhttá leat juogo oppalaš lohkangelbbolašvuohta (čađahan 

joatkkaskuvlla/logahaga) dahje reálagelbbolašvuohta. Sámegiela gáibádusa sáhttá deavdit 

čuovvovaš vugiid mielde: Norgga joatkkaskuvllas sámegiella 1. dahje 2. giellan 2, Suoma 

logahagas eatnigielladutkkus dahje lohkan sámegiela vierrogiellan ja Ruoŧa gymnásas 

eatnigiellan (modersmål 200 čuoggá) dahje ođđaáigásaš giellan (moderna språk 200-300 

čuoggá) dahje vástideaddji sámegieloahppu doaibmi njuolggadusaid mielde. Sámegiela 

gáibádusa sáhttá maid deavdit sámegiela lohkanbadjeoahpuin, 30 oahppočuoggá, dahje 

vástideaddji oahpuin dahje ceavzit giellageahččaleami maid Sámi allaskuvla lágida. Jus lea 

eahpesihkarvuohta man dási gelbbolašvuohta ohccis lea, de ášši ovddiduvvo fágalaš 

árvvoštallamii ja meannuduvvo dán vuođul. 

 

5 Oahpahusgiella  

Oahpahusgiella lea davvisámegiella, muhto skandináva gielat ja eŋgelasgiella sáhttet 

geavahuvvot. Oahpahus eaŋgalsgillii ii dulkojuvvo. Eará gielaid oahpahus dulkojuvvo dárbbu 

mielde.  

 

6 Sisdoallu 

Dá lea teorehtalaš fága mas oahpahat etihka, lágaid, njuolggadusaid ja konvenšuvnnaid birra. 

Studeanta oahppá analyseret preassaehtalaš čuolmmaid. Galgá čiekŋudit mo preassaehtalaš 

njuolggadusat doibmet davviriikkain ja gokko leat erohusat.  

 

Studeanta oahppá árvvoštallat gálduid geavaheami ja gálduid suddjema preassaehtalaččat. 

Studeanta oahppá maiddái olmmošvuoigatvuođain ja mo dát doibmet sihke almmolašvuođas 

ja mediasuorggis. Dán fágas oahpahat mat leat sátnefriddjavuođa ráját ja goas/ mo ferte 



unnitlogu álbmogiid suodjalit. Studeanta oahppá maid sátnefriddjavuođas ja maiddái gokko 

sátnefriddjavuođas manná ehtalaš rádjá.  

 

Dán fágas árvvoštallat vaššiságaid, sihke aviissain ja sosiála mediain. Studeanttat ohppet 

manne leat erohusat davviriikkain omd, Ruoŧas sáhtát dubmehallot ja Norggas/ Suomas eai 

leat seamma garra njuolggadussat vaššiságaid ektui.  

 

Mii maid guoskkahat álgoálbmogiid dili ja álgoálbmot journalisttaid rolla cealkin- dahje 

sátnefriddjavuođas.  

 

7 Oahppanjoksosat 

Máhttu ja diehtu: 

Studeanta 

 lea čiekŋudan preassaehtalaš njuolggadusaide ja dovdá davviriikalaš erohusaid  

 hálddaša ja máhttá vihkkedallat ehtalaš čuolmmaid barggadettiin journalistan 

 ádde manne olmmošvuoigatvuođat gusket maiddá mediasuorgái 

 ádde ja máhttá árvvoštallat vaššiságaid mat leat sihke neahttaaviissain ja sosiála 

mediain 

 dovdá makkár čuolmmat leat sátnefriddjavuođas  

 

Gálggat:  

Studeanta 

 máhttá preassaehtalaš njuolggadusaid 

 máhttá čilget cealkinfriddjavuođa árvvuid ja hehttehusaid 

 máhttá olmmošvuoigatvuođa vuođđoprinsihpaid  

 máhttá árvvoštallat sátnefriddjavuođa nationála ja internátionala dásis 

 máhttá reflekteret dahje vuđoleappot čilget ođasjournalistihka doaimma ehtalaččat go 

media bargá smávva álgoálbmotbirrasis  

 máhttá čilget mo gálduid ja olbmuid suddje sihke preassaehtalaččat ja 

olmmošvuoigatvuođa dásis 

 dovdá láhkarihkkumiid váikkuhusaid  

 máhttá čilget vaššiságaid váikkuhusaid 

 

Oppalaš gelbbolašvuohta:  

Studeanta 

 máhttá ja diehtá preassaehtalaš njuolggadusaid 

 diehtá manne lea dárbu olmmošvuoigatvuođaide 

 máhttá čilget mo olmmošvuoigatvuođat doibmet, sihke media ektui ja gálduid ektui 

 máhttá čilget mii lea cealkinfriddjavuohta ja gokko mannet rájat 

 máhttá árvvoštallat vaššiságaid, gokko rihku lágaid ja makkár vaššiságat 

dohkkehuvvojit 

 

8 Oahpahan- ja oahppanvuogit  

Dán fáttás lea oahpahus klássalanjas. Studeanttat šaddet bargat fárrolagaid earáiguin čoavdit 

sihke ehtalaš ja lágalaš áššiid mat gusket fágii. Studeanta maid čuovvu dikki mas šaddá 



vihkkedallat ehtalaš čuolmmaid mat gusket almmolašvuođa rabasvuhtii. Oahpus fállat 

bagadallama, árvvoštallama ja čuovvolemiid. 

 

9 Gáibádusat beassat eksámenii 

Bargogáibádusaide gullet leat aktiivvalaččat mielde logaldallamiin ja buvttadit jeavddalaččat 

geatnegahtton bargguid. Koordináhtor dohkkeha oahppogáibádusaid. Kurssa dohkkeheami 

gáibádussan lea unnimusat 80 proseantta oassálastin ja buot bargobihtát galget leat 

máhcahuvvon ja 80 proseantta dohkkehuvvon. Fágaoahpaheaddji dohkkeha gáibádusaid 

beassat eksámenii. 

 

10 Eksámen 

Studeanttain lea ruovttueksámen mii bistá vihtta (5) beaivvi. Šaddá áigeguovdilis fáddá man 

birra čállet, árvvoštallet ja ákkastallet, sihke sátnefriddjavuođas ja gokko leat rihkkun ehtalaš 

njuolggadusaid dahje lága.  

 

Árvosánit addojit ECTS vuogádaga mielde, mas A lea buoremus árvosátni ja E lea vuolemus 

ceavzinárvosátni. F árvosátni mearkkaša ahte ii leat ceavzán. Muđui čujuhuvvo Sámi 

allaskuvlla loahpalaš árvvoštallan- ja eksámennjuolggadusaide.  

 

11 Leago privatisttain vejolaš váldit dán oahpu? 

Ii leat. 

 

12 Kvalitehtasihkkarastin 

Čujuhuvvo Sámi allaskuvlla kvalitehtasihkkarastinvuogádahkii, ja makkár 

vejolašvuođat/geatnegasvuođat studeanttain lea árvvoštallat Sámi allaskuvlla 

oahppofálaldagaid ja bálvalusaid kvalitehta. 

 

Studeantadásis oahppu árvvoštallojuvvo evaluerenčoahkkimis ja studeanttat devdet 

árvvoštallanskovi oahpu loahpahettiin. Ásahusdásis oahppu árvvoštallojuvvo 

studeantaárvvoštallamiid, eksámenraporttaid, sensorraporttaid ja fágaraportta vuođul.  

